VENDIM
Nr.163, daté 31.10.2001

"NE EMER TE REPUBLIKES SE SHQIPERISE"

Gjykata Kushtetuese e Republikés sé Shqipérisé, e pérbéré nga:

Fehmi Abdiu Kryetar i Gjykatés Kushtetuese
Zija Vuci Anétar i

Gjergj Sauli Anétari "

Alfred Karamucgo Anétari "

Kristofor Pegi Anétari "

Kujtim Puto Anétar i

Petrit Plloci Anétar i

Tefta Zaka Anétare e

Sokol Sadushi Anétar i

me sekretare Arbenka Lalica, né datén 22.9.2001, mori né shqgyrtim né seancé gjyqésore me
dyer té hapura ¢éshtjen nr.150 Akti gé i pérket:

KERKUES: STEFAN NAUMOV, pérfagésuar nga avokat Halil Kopani.
SUBJEKTE Té INTERESUARA: PRESIDENTI i REPUBLIKES, pérfagésuar nga Vjollca
Urugi, me autorizim.

OBJEKTI: Shfugizimi si antikushtetues i dekretit nr.3089, daté 20.9.2001 té Presidentit té
Republikés pér revokimin e nenit 1 té dekretit nr.1780, daté 17.4.1997 "Pér dhénien e shtetésisé
shqiptare zotit Stefan Borisov Naumov".

Kérkuesi, pér shfugizimin si té papajtueshém me Kushtetutén té dekretit t& Presidentit té
Republikés, ka parashtruar shkaget e méposhtme:

- Dekreti éshté bazuar né nenin 92 shkronja "c" té Kushtetutés, e cila i jep kompetencé
Presidentit té Republikés té japé shtetésiné shqiptare dhe té lejojé Iénien e saj, por jo té revokojé njé
dekret té méparshém pér dhénie shtetésie.

- Dekreti bie ndesh me nenin 19/2 té Kushtetutés, pasi, sipas késaj dispozite, shtetasi shqiptar
nuk mund ta humbasé shtetésiné, pérveg se kur heq doré prej saj.

- Presidenti i Republikés, pérpara se té nxirrte dekretin, duhet té dispononte njé vendim
gjyqésor té formés sé preré, gé té vértetonte falsitetin e dokumenteve dhe njékohésisht ekzistencén e
veprés penale, si¢ parashikohet né nenin 186 té Kodit Penal.

- Presidenti i Republikés duhej té kérkonte respektimin e njé procesi té rregullt ligjor, duke
Vvéné né dispozicion té gjthé dokumentacionin e nevojshém mbi té cilin éshté bazuar pér nxjerrjen e
dekretit pér hegjen e shtetésisé sé kérkuesit, si dhe t'i krijonte mundésiné pér t'u dégjuar pérpara se té
vendoste.

GJYKATA KUSHTETUESE,

pasi dégjoi relatorin e ¢éshtjes gjyqtarin Sokol Sadushi, pérfagésuesit e kérkuesit, té subjektit
té interesuar dhe analizoi ¢éshtjen né térési,

VEREN:

Presidenti i Republikés, me dekretin nr.3089, daté 20.9.2001, ka revokuar nenin 1 té dekretit
nr. 1780, daté 17.4.1997 pér dhénien e shtetésisé shgiptare zotit Stefan Borisov Naumov, me
arsyetimin se kérkesa e tij pér marrjen e shtetésisé shgiptare éshté bazuar mbi dokumente té
falsifikuara.

Kérkuesi Stefan Naumov, mé datén 2.10.2001, pasi éshté véné né dijeni té revokimit té



shtetésisé shqiptare, i éshté drejtuar Gjykatés Kushtetuese, duke kérkuar shfugizimin e dekretit té
Presidentit té Republikés si antikushtetues.

Me vendim té Mbledhjes sé Gjyqtaréve té Gjykatés Kushtetuese, daté 9.10.2001 né shqyrtim
paraprak é&shté vendosur kalimi i ¢éshtjes né seancé plenare, pasi nga piképamja formale kérkesa
plotésonte shkakun dhe bazén ligjore pér shqyrtim gjygésor.

Né seancé gjyqgésore pérfagésuesi i kérkuesit ka deklaruar se né datén 4.10.2001, e njéjta
kérkesé, me té njéjtét palé dhe me té njéjtin objekt éshté paragitur pér shqyrtim né Gjykatén e Rrethit
Gjyqgésor té Tiranés, e cila me vendimin nr.4764 Akti, daté 4.10.2001 ka vendosur moskompetencén e
saj pér gjykimin e céshtjes. Kundér kétij vendimi, kérkuesi Stefan Naumov ka paragitur ankim té
vecanté né Gjykatén e Larté, népérmijet té cilit ka kérkuar prishjen e vendimit nr.4764, daté 4.10.2001
té gjykatés sé shkallés sé paré.

Ndodhur né kéto rrethana, Gjykata Kushtetuese konkludon se ¢éshtja nuk mund té zgjidhet
pérfundimisht nga ana e saj pa pérfunduar shqyrtimi i ¢éshtjes né hallkat e sistemit té zakonshém
gjygésor. Pérderisa kérkuesi, konform rregullave té parashikuara né Kodin e Procedurés Civile, i éshté
drejtuar gjykatés sé shkallés sé paré dhe, megenése aktualisht céshtja ndodhet pér shgyrtim né
Gjykatén e Larté, éshté e kuptueshme se ajo Gjykaté duhet detyrimisht t'i japé zgjidhje mé paré késaj
céshtjeje. Shqyrtimi i ¢éshtjes nga Gjykata Kushtetuese, pa shteruar mé paré té gjitha mjetet e ankimit,
do té pérbénte njé tejkalim té kuptimit qé neni 131 shkronja "f" e Kushtetutés ka parashikuar pér
juridiksionin kushtetues té késaj Gjykate, si dhe, njékohésisht, do té kufizonte té drejtén kushtetuese té
individit pér t'u paragitur pérpara njé gjykate té pavarur dhe té paanshme, e caktuar sipas ligjit. Vetém
pasi ankuesi té keté shteruar té gjitha mjetet e mbrojtjes dhe pretendimet e tij pér shkeljen e té drejtave
kushtetuese pér njé proces té rregullt ligjor t& mos kené gjetur zgjidhje, atéheré céshtja mund té
paragitet pér gjykim pérfundimtar né Gjykatén Kushtetuese.

Nisur nga sa mé lart, Gjykata Kushtetuese arrin né pérfundimin se momentalisht ¢éshtja nuk
mund té gjykohet nga ana e saj dhe, pér rrjedhojé, kérkesa duhet rrézuar me arsyetimin e mungesés sé
juridiksionit. Gjithashtu, lidhur me fuginé e vendimit té saj, Gjykata Kushtetuese konkludon se duhet
té zbatojé nenin 26 té ligjit "Pér organizimin dhe funksionimin e Gjykatés Kushtetuese t& Republikés
sé Shqipérisé".

PER KETO ARSYE:

Gjykata Kushtetuese e Republikés sé Shqipérisé, duke u bazuar né nenet 131 e 132 té
Kushtetutés, si dhe né nenet 26 e 72 té ligjit nr.8577, daté 10.2.2000 "Pér organizimin dhe
funksionimin e Gjykatés Kushtetuese té Republikés sé Shqipérisé"”, me shumicé votash,

VENDOSI:

- Rrézimin e kérkesés pér mungesé juridiksioni.
- Ky vendim éshté pérfundimtar, i formés sé preré dhe hyn né fugi menjéheré.

MENDIM I PAKICES

Nuk jemi dakord me vendimin e shumicés pér arsye té devijimit qé i béhet jurisprudencés
kushtetuese, lidhur me shqyrtimin e dekreteve té Presidentit té Republikés, si dhe té Iénies
njékohésisht té pazgjidhur né vazhdimési té ¢éshtjes sé juridiksionit mbi kéto akte, gjé qé e cila mbart
né vetvete rrezikun potencial té njé konflikti juridiksional midis gjykatave té zakonshme dhe Gjykatés
Kushtetuese.

Stefan Naumov, me cilésiné e ankuesit, né bazé té nenit 131 shkronja "f" té Kushtetutés, i
éshté drejtuar Gjykatés Kushtetuese me njé kérkesé, népérmjet té cilés kérkon shfugizimin si
antikushtetues té dekretit té Presidentit t€ Republikés, i cili i ka hequr atij shtetésiné shqiptare.

Céshtja e shtetésisé né Kushtetutén toné pérfshihet né parimet e pérgjithshme té té drejtave
dhe lirive themelore té shtetasve dhe, duke u konsideruar e till&, normat e sé drejtés ndérkombétare
kané parashikuar si njé detyrim pér legjislacionin e ¢do shteti, pér rastet e cenimit té késaj té drejte,
dhénien e mundésisé ankuesve pér té pérdorur té gjitha mjetet e mbrojtjes pérpara njé organi gjyqésor



ose ¢do organizimi tjetér té pavarur.

Ligji nr. 8389, daté 5.8.1998 "Pér shtetésiné shqiptare”, megjithése parashikon nga njera ané
té drejtén e Presidentit t¢ Republikés pér té revokuar dhénien e shtetésisé pér ata individé gé mund ta
kené pérfituar kété té drejté me dokumente té pasakta apo té falsifikuara, nga ana tjetér nuk ka
parashikuar né asnjé nga dispozitat e tij té drejtén e ankimit ndaj rasteve té tilla. Né kéto kushte, duke
gené se ligji specifik nuk jep rrugén ligjore té ankimit pér kété problem, atéhere mbetet interpretimi i
rregullave té pérgjithshme procedurale pér goditjen e akteve administrative né gjykatén e zakonshme
ose interpretimi i nenit 131 shkronja "f" t& Kushtetutés pér té pércaktuar organin kompetent pér
shqyrtimin e akteve té tilla.

Céshtja Naumov éshté paraqgitur pér shqyrtim, njékohésisht, né dy gjykata. Nga
dokumentacioni gé ndodhet né dosje rezulton se né Gjykatén Kushtetuese éshté paragitur kérkesa nga
Stefan Naumov me té njéjtét palé dhe objekt né datén 2.10.2001, ndérsa né Gjykatén e Rrethit
Gjygésor té Tirané né datén 4.10.2001. Seanca gjygésore éshté zhvilluar né Gjykatén e Rrethit
Gjygésor né Tirané po né datén 4.10.2001, ku éshté vendosur moskompetenca e saj, ndérsa né
Gjykatén Kushtetuese né datén 22.10.2001. Ndérkohé gé né Gjykatén e Larté nuk éshté zhvilluar
seanca gjygésore mbi ankimin e paragitur nga kérkuesi Naumov.

Né kéto rrethana duhej pércaktuar gjykata kompetente gé do té vendoste pér juridiksionin e
késaj céshtjeje.

Né pamje té paré, si Gjykata Kushtetuese, ashtu edhe Gjykata e Larté kané té drejté dhe
pavarésisht nga njera-tjetra gé té vendosin pér juridiksionin e késaj ¢éshtjeje. Megjithaté juridiksionin
e gjykatés sé zakonshme nuk mund ta vendosé dot Gjykata Kushtetuese, ashtu si juridiksionin
kushtetues nuk mund ta vendosé Gjykata e Larté.

Shumica, me vendimin e saj, duke u shprehur pér mungesén e juridiksionit pér arsye té
mosshterimit t€ mjeteve juridike né hallkat e tjera gjygésore, né té njéjtén kohé ka pranuar se Kkjo
céshtje hyn né juridiksionin e zakonshém gjyqgésor. Arsyetimi i shumicés pér mosshterim té mjeteve
juridike do té vlente nése ajo do té bindej se gjykata e zakonshme éshté kompetente pér shgyrtimin e
pajtueshmérisé me Kushtetutén té dekretit t& Presidentit t¢ Republikés. Njé kompetencé e tillé
ushtrohet vetém nga Gjykata Kushtetuese.

Eshté e vérteté gé sipas nenit 131 shkronjat "a, b,c" té Kushtetutés, Gjykata Kushtetuese nuk
kryen gjykim abstrakt ndaj akteve administrative individuale. Kété gjykim ajo e kryen vetém ndaj
ligjeve, marréveshjeve ndérkombétare dhe akteve normative té organeve gendrore e vendore.
Megjithaté, Gjykata Kushtetuese shqyrton edhe aktet administrative individuale né rastet e shkarkimit
té organeve té pushtetit vendor nga Keéshilli i Ministrave (neni 115); né rastet e pavlefshmérisé sé
zgjedhjeve (neni 131 shkronja "e"), si dhe né rastet e parashikuara nga neni 131 shkronja "f", kur
individéve u shkelen té drejtat e tyre kushtetuese pér njé proces té rregullt ligjor, pas shterimit té
mjeteve juridike.

Rasti i fundit kérkon interpretim kushtetues, té cilin shumica pa té drejté e ka anashkaluar,
duke e Iéné problemin té diskutueshém. Interpretimi i késaj dispozite kushtetuese, duke e harmonizuar
dhe me kuptimin gé paraget neni 326 i Kodit t& Procedurés Civile, do té pércaktonte pérfundimisht
edhe juridiksionin e Gjykatés Kushtetuese pér aktet qé nxjerr Presidenti i Republikés. Nga interpretimi
i nenit 326 té Kodit té Procedurés Civile, Gjykata Kushtetuese nuk mund té pérjashtojé vetveten, pasi
éshté né funksion té té provuarit té shterimit ose jo té mjeteve té tjera juridike pér ankuesin.

Neni 326 shkronja "c" e Kodit té Procedurés Civile ka parashikuar rastin se nuk mund té béhet
padi né gjykatén e zakonshme pér aktet administrative, té cilat jané né kompetencé té Gjykatés
Kushtetuese. Shkronja "a" e kétij neni mendoj se i jep zgjidhje definitive késaj céshtjeje. Ajo pérmend
ato akte pér té cilat nuk mund té béhet padi né gjykaté, duke specifikuar llojin e organit gé nxjerr aktin
dhe natyrén e aktit. Pérmenden si organe Késhilli i Ministrave dhe institucionet e tjera té administratés
publike té nivelit gendror dhe vendor, ndérsa si akte ato me karakter normativ. Té gjitha aktet e tjera
me natyré individuale gé nxirren vetém nga kéto organe, dhe e theksojmé vetém nga kéto, duhet té
goditen né gjykaté. Pra, nuk pérmendet si organ Presidenti i Republikés apo aktet e tij, as organet e
tjera mé té larta si Kuvendi, i cili nuk kufizohet né té drejtén pér té nxjerré akte me natyré individuale.
Né kéto kushte, aktet e Presidentit t& Republikés, duke mos u pérfshiré né shkronjén "a" té nenit 326,
éshté e kuptueshme gé do té interpretohen sipas shkronjés "c" té kétij neni.

Pavarésisht nga mendimi gé ne kemi pér génien kompetent té Gjykatés Kushtetuese si i vetmi
organ gé duhet té shqyrtojé pajtueshmériné kushtetuese té dekreteve me natyré administrative té



Presidentit t& Republikés, zgjidhja mé e drejté pér shumicén do té ishte pikérisht mbajtja e njé
géndrimi pérfundimtar pér juridiksionin e ¢éshtjeve té tilla.

